
2021EKO EKAINAREN 24KO
OHIKO OSOKO BILKURA

Lazkaoko Udaletxean, bi mila eta hogeita bateko ekainaren hogeita lauan,
arratsaldeko sei eta erdietan, Lazkaoko Udal Osoa bildu da, aurrez honetarako deialdia
egin delarik, Kepa Zubiarrain Erauskin Alkatearen lehendakaritzapean, ohiko bilkura egin
asmoz.

Bertaratutako zinegotziak honako hauek dira: Amagoia Naldaiz Mingo, Aitor Altuna
Oiarbide, Eneritz Miranda Muxika, Felix Urkola Iriarte, Beni Gohi Padura, Ihaki Estensoro
Sarasola, Joxemai Ormazabal Sukia, Aitziber Azurmendi Imaz, Josu Sarriegi Zumarraga,
Marije Insausti Onda, Maialen Amundarain Irizar eta Ion Garmendia Iturbe.

Idazkari lanetan Inaki Eskisabel Zurututzak dihardu.

I.- AURREKO AKTA.-

Alkateak bilkurari hasiera eman ondoren, bertaratutakoen onespenera aurkeztu da
2021eko maiatzaren 27an egindako bilkurako akta, idatzita dagoen moduan onartu dela-
rik.

II.- ALKATETZAREN EBAZPENEN BERRI EMATEA.-
Ondoren Alkateak azken Osoko Bilkuratik gaur arte emandako Alkatetzaren Ebaz-
penen berri eman du, ebazpen hauen zenbakizko laburpen baten bidez.

Osoko Bilkura jakinaren gainean gelditu da.

I11.- HIRIBARREN-IBABE POLIGONOAREN BERRURBANIZAZIO LANEN 2. OBRA EGIAZTA-
GIRIA.-

Ibabe-Hiribarren poligonoko berrurbanizazio lanen obra zuzendaritza daramaten
Pedro Izaskun arkitektoak eta Estibaliz Igartua arkitekto teknikoak lan hauen bigarren
obra egiaztagiria egin dute. Bigarren obra egiaztagiri honen zenbatekoa EHUN ETA BE-
RROGEITA HAMAR MILA BERREHUN ETA LAUROGEITA BOST euro ETA HIRUROGEITA
BEDERATZI zentimokoa (150.285,69 €) da, BEZ barne.

Lanak Sasoi Eraikuntzak S.L. enpresa ari da burutzen.

Ormazabal zinegotziak (EH Bildu) esan du gai honetan lehengo jarrerarekin jarrai-
tzen dutela ez dutelako proiektuarekin bat egiten eta beraz abstenitu egingo direla.

Gaia aztertu ondoren eta Hirigintza, Etxebizitza eta Zerbitzuak batzorde informa-
tzailearen proposamenaren aurrean, osoko bilkurak, aldeko 7 boto (EAJ), aurkako botorik
gabe eta 6 abstentzioz (EH Bildu), obra egiaztagiri hau onartu egin du.



IV.- HIRIBARREN-IBABE POLIGONOAREN BERRURBANIZAZIO LANEN KONTRATU ALDA-
KETA ESPEDIENTEA HASTEA.-

Hiribarren-Ibabe Poligonoaren berrurbanizazio lanen obra zuzendaritzak kontratua
aldatzeko baimena eskatu dio kontratazio organoari. Eskaera horretan honako hauek ja-
sotzen dira:

2021eko otsailaren 25ean, LAZKAOko IBABE — HIRIBARREN poligonoa berrurbani-
zatzeko obra-kontratua esleitu zitzaion SASOI Eraikuntzak, S.L.ri, zazpiehun eta hirurogei-
ta hamabi mila bederatziehun eta hogei euro eta hirurogeita hamar zentimotan ======
(772.920,70) (BEZa barne).

Kontratua 2021eko martxoaren 3an formalizatu zen, eta zuinketa egiaztatzeko
akta 2021eko martxoaren 22an egin zen, kontratista ados zegoela.

Obrak irauten duen bitartean, premia berriak planteatu dira, Euskal Autonomia
Erkidegoan gehienez 5 bareko eragiketa-presioan gas natural kanalizatuaren banaketa
egiten duen NORTEGAS enpresaren aldetik, eremuari gas naturaleko zerbitzua emateko.

Kontratua lizitatu zen unean gertatutako eta aurreikusi ezinezko jarduketa horrek,
Nortegasek behar horri buruzko zehaztasunik ez zuenez, justifikatu egiten du une honetan
bere jarduna, arrazoi hauengatik:

1.- arrazoi ekonomikoak. Udal-baliabide asko aurreztea aurreikusten da, obra eremuko
beste azpiegitura lineal batzuekin batera egiten bada. Alboko zangetan zangak eta bete-
garriak egiteko kostuak minimizatzeak kostuak aurreztea dakar.

2.- arrazoi teknikoak. Bertan dauden azpiegitura guztiak agerian dauden eremu batean
jarduteko aukerak hobetu egiten ditu erabakiak hartzea, konponbide teknikoak eta gau-
zatze-denborak, eta saihestu egiten du bertan dauden beste sare batzuei eragitea.

3.- egokitasunaren arrazoiak. Berrurbanizatzeko obren prozesu orokorrean zehar obra
exekutatzeko aukerak saihestuko du, a posteriori, egin berri diren zoladurak berriz eraitsi
behar izatea eta poligonoko trafikoak berriro moztu behar izatea, herritarrei sor dakizkie-
keen eragozpenak saihestuz.

Aipatutako inguruabarren ondorioz, obra-kontratua aldatu behar da, honela: lau
partidatan gehiegizko neurketa bat sartu behar da, honako hauei dagokiena:

!

» Zangetako indusketa

- Soberan dagoen materiala kargatzea eta garraiatzea eta zabortegia egitea.

- Nortegasek hodiak mekanikoki instalatu ondoren babesteko hormigoizko banda.

k betetzea.

Aldaketa horrek ez du kontratuaren izaera globala aldatzen, partida horiek

LAZWRWO gainerako obra-unitateei gehitu beharko baitzaizkie, eta ez du inola ere ozto-
Um% onartutako proiektuaren aurreikuspenen gauzatzea.

Proposatutako aldaketaren gutxi gorabeherako zenbatekoa 27.700,76 eurokoa da
(BEZa barne), eta proposatutako aldaketaren justifikazioa, interes publikoko arrazoienga-
tik, arestian aipatutako hiru puntuetan azaldu da.

Era berean, adierazten da fisikoki ezinezkoa dela lan bera bi kontratatan aldi bere-
an egitea obra-espazio berean, eta horrek adierazten du beharrezkoa dela Sasoi Eraikun-
tzak sozietateari esleitutako kontratua zabaltzea.

Jasota geratzen da proposatutako aldaketaren balorazioak ez duela gainditzen
kontratuaren hasierako prezioaren % 50, BEZik gabe, eta, zehazki, aldaketaren zenbate-
koa % 3,58 da.

Horregatik guztiagatik, baimena eskatzen da Ibabe-Hiribarren industrialdean gasa
kanalizatzeko obren dokumentazio aldatua idazteko eta izapidetzeko.

Ormazabal zinegotziak (EH Bildu) esan du aurreko puntuan esandakoaren haritik
jarraituz (kontratuarekin bat ez datozelako), abstenitu egingo direla.

Hau guztia honela, gaia aztertu ondoren eta Hirigintza Etxebizitza eta Zerbitzuak
batzorde informatzailearen proposamenaren aurrean, osoko bilkurak, aldeko 7 boto (EAJ),
aurkako botorik gabe eta 6 abstentzioz (EH Bildu), Hiribarren-Ibabe Poligonoaren berrur-
banizazio lanen kontratuaren aldaketa espedienteari hasiera ematea onartu egin du.

V.- BALIOGABETZEGATIK BAJA MOTAKO 1 ZBK.DUN KREDITU ALDAKETA.-
2021eko maiatzaren 27ko osoko bilkuran kreditu gehigarri bidezko 2 zenbakidun
kreditu aldaketa onartu zen hasiasierako izaeraz.

Kreditu aldaketa horretan gastuen aurrekontuan bi partida gehitzea onartu zen,
horietako bat Hirigoienen eraikin bat erosteko 790.000 €koa.

Egin nahi zen erosketa egiteko prozedura egokia ez dela eta, partida hori bertan
behera uztea proposatu da, eta hori baliogabetzeagatik baja motako 1 zbk.dun kreditu al-
daketaren bidez egitea.

Ormazabal zinegotziak (EH Bildu) esan du pozten dituela erabaki proposamen ho-
nek, erabaki hura hartu zenean EH Bilduk aurka bozkatu zuelako. Eta oraingo proposamen
honen alde bozkatuko dutela gaineratu du.

Hau guztia honela, eta ogasun batzordearen proposamenaren aurrean, osoko bil-
kurak, aho batez, baliogabetzeagatik baja motako 1 zbk.dun kreditu aldaketa onartu egin
du.

VI.- 2020KO KONTU OROKORRA.-
2020ko ekitaldiko Kontu Orokorra, Kontuetarako Batzorde Bereziak 2021eko apiri-

laren 22an egindako bilkuran aztertu eta informatua izan zen.




Ondoren jendaurreko erakustaldian jarri zen, iragarkia Udaletxeko iragarki oholean
eta 2021eko maiatzaren 4ko Gipuzkoako Aldizkari Ofizialean argitaratu zelarik. Jendaurre-
an egon den 15 baliodun egunetan ez da inolako erreklamaziorik aurkeztu.

Hau honela eta Erakunde Lokaletako Aurrekontuak arautzen dituen abenduaren
19ko 21/2003 Foru Arauaren 63.4 artikuluak dioena jarraiki, Osoko Bilkurak, aho batez,
2020ko ekitaldiko kontu orokorra onartu egin du.

Kontu Orokor honek udalaren 2020ko Kontu Orokorra eta Lazkao Lantzen, S.A.
udal elkarte anonimoaren 2020ko urteko kontuak hartzen ditu barne.

VIL.- 2021EKO 2. SEIHILEKORAKO TASETAN HOBARIAK OSTALARITZAN.-
2021eko otsailaren 25eko osoko bilkuran, COVID-19 dela eta, 2021eko lehen seihi-
labeterako tasetan hobariak onartu ziren ostalaritza jarduerarako.

COVID-19aren eragina zerbait murriztu baldin bada ere, ostalaritza jarduerari tase-
tako hobari hauek urteko 2. seihilabetean ere aplikatzea egoki ikusten da.

Proposamen honek, 11/2020 Foru Dekretu Arauak tasen hobariak egin ahal izateko
onartutako xedapenean du bere oinarria. Eta han esaten den bezala hobari hauek jasotze-
ko arrazoiak COVID-19aren osasun krisiarekin lotuta egon behar dira, eta krisi horrek be-
reziki eragindako kolektiboei aplikatuko zaie.

Proposatutako tasen hobariak honako hauek dira:

Ostalaritza jarduera Hobaria
Zaborrak %100
Mahai eta aulkiak %100
Toldoak %100
Errotuloak %100
zati finkoa %100
Kontsumoaren araberako zatia Etxeko tarifarekin berdindu (%40)

Proposamen hau Ogasun eta Jarduera Ekonomikoa Batzordeetan informatua izan

LAZKAOK®rmazabal zinegotziak (EH Bildu) esan du beraiek hainbat ostalarirekin hitz egin

UlRhtela eta hauek ez daudela gogobeteta udalak eman dien erantzunarekin, hau da, ez
zaiela iruditzen behar bezala erantzun zaienik.

Hori esanda utzi ondoren, esan du hobari hauei baiezkoa emango dietela.
Estensoro zinegotziak (EAJ), jarduera ekonomikoko batzordearen presidente gisa,

erantzun dio ostalarien eskaerei erantzuna eman zaiela eta Ormazabal zinegotziak ba-
tzuen iritzia azaldu duela.

Alkateak esan du gauza hauetan beti edo gehienetan gertatzen dela ematen dena
jasotzen duenarentzat gutxi izaten dela eta ematen duenak berriz ez duela horrela ikus-
ten.

Hau guztiaren ondoren, gaia bozketan jarri, eta osoko bilkurak, aho batez, honako
erabakiak hartu ditu:

- 2021eko bigarren sei hilabeteko udal tasetan ostalaritza jardueretako goian adierazi di-
ren hobariak hasierako izaeraz onartzea erabaki du.

- Tasetako hobari horiek akordioa jendaurrean jartzea 30 egun balioduneko epean.
- Jendaurreko epe horretan inolako alegaziorik aurkeztuko ez balitz, hasierako onarpena

behin betikoa bihurtuko litzateke, espreski hartutako akordio berri baten beharrik gabe.

VIII.- PLANTILLA ORGANIKOA ETA LANPOSTUEN ZERRENDAN ALDAKETA.-
Osoko Bilkurak, 2021eko urtarrilaren 28an egindako bilkuran, Eusko Jaurlaritzari
idazkaritzaren sailkapena aldatzea eskatzea onartu zuen.

Baita ere bilkura horretan bertan osoko bilkurak udaltzain agente plaza bat sortzea
onartu zuen.

Eusko Jaurlaritzak, Toki Administrazioekiko Harremanetarako eta Administrazio
Erregistroetako zuzendariaren 2021eko apirilaren 30eko ebazpen bidez, Lazkaoko Udala-
ren idazkaritza hirugarren mailatik bigarren mailara aldatzea eta Estaturako gaikuntza
duten toki-administrazioko funtzionarioentzat gordetako kontu hartzailetzako eta diruzain-
tzako lanpostuak sailkatzea ebatzi du. Ebazpen hau 2021eko maiatzaren 24ko Euskal He-
rriko Agintaritzaren Aldizkarian argitaratu da.

Beste alde batetik, bai postu hauei eta bai udaltzain agente postuari ezarri beha-
rreko hizkuntz eskakizunari buruzko txostena jaso da Eusko Jaurlaritzaren Hizkuntza Politi-
karako Sailordetzatik.

Hau honela, plantilla organikoa eta lanpostuen zerrenda aldatzea planteatzen da,
idazkaritzan egindako sailkapen aldaketa jasotzeko eta aipatutako gainontzeko postuak
txertatzeko.

Postu guzti hauei dagozkien gainontzeko xehetasunak bere espedientean dagoen
dokumentazioan daude jasota.

Hau guztia honela eta ogasun eta pertsonal batzordearen proposamenaren aurre-
an, osoko bilkurak, aho batez, honako erabaki hauek hartu ditu:

Lehena.- Plantilla organikoa eta lanpostuen zerrendaren aldaketa hasierako izaeraz onar-
tzea.

Bigarrena.- Onarpen hau jendaurrean jartzea hamabost egun balioduneko denboraldian.



Hirugarrena.- Epe horretan inolako alegaziorik aurkeztuko ez balitz onarpena behin beti-
koa bihurtuko da, akordio espreso berri baten beharrik gabe.

IX.- IZFE-REKIN HITZARMENA.-

Autonomia Erkidego osorako erakundeen eta bere Lurralde Historikoetako Erakun-
deen arteko harremanei buruzko azaroaren 25eko 27/1983 Legearen 7.a.5. artikuluak
Lurralde Historikoei esleitzen die toki-erakundeentzako laguntza eta aholkularitza tekni-
koaren arloko eskumen esklusiboa.

Toki Araubidcaren Oinarriak arautzen dituen apirilaren 2ko 7/1985 Legearen 36.1.
artikuluak Aldundiaren berezko eskumenen artean ezartzen du, nolanahi ere, udal-zerbi-
tzuen arteko koordinazioa, udal-eskumeneko zerbitzuak probintziako lurralde osoan egoki
egitea bermatzeko; udalerriei laguntza eta lankidetza juridikoa, ekonomikoa eta teknikoa
ematea; eta, bereziki, Administrazio elektronikoari lotutako zerbitzuak eskaintzea 20.000
biztanle baino gutxiago dituzten udalerrietan. Baldintza hori betetzen dute gaur egun Gi-
puzkoako 88 udalerrietatik 81k.

Bestalde, 2/2016 Legeak, apirilaren 7koak, Euskadiko Toki Erakundeei buruzkoak
(ETEL), 17.1.30) artikuluan xedatzen duenez, udalerriek beren eskumenak baliatu ahal
izango dituzte honako arlo hauetan: “teknologia berrietarako sarbidea antolatzea eta ku-
deatzea, administrazio elektronikoa, prozedurak arrazionalizatzea eta sinplifikatzea, eta,
bereziki, udalerrian herritarrek informazioaren eta komunikazioaren teknologien erabilera
efiziente eta jasangarrian parte har dezaten sustatzea”.

Aurreko atalean aipatutako eskumenak baliatuz, Gipuzkoako Foru Aldundiak infor-
matika-zerbitzuak eskaini eta ematen dizkie lurralde historikoko udalei, Lazkaoko Udala
barne, nahiz bestelako toki-erakundeei, Informatika Zerbitzuen Foru Elkartea - Sociedad
Foral de Servicios Informaticos SA (hemendik aurrera IZFE SA) foru sozietate publikoaren
bitartez eskaini eta eman ere, aldundiaren bitarteko propio pertsonifikatua izaki.

“Informatika Zerbitzuen Foru Elkartea-Sociedad Foral de Servicios Informaticos, SA” Mer-
kataritzako Entitatearen Estatutu Sozialen 3. artikuluak honek xede sozialtzat Aidundiaren-
tzako zerbitzu informatikoak zerbitzatzea eta zerbitzu horien eragin-eremuan bere helbu-
ruak betezeko berarekin elkarlanean aritzea duela ezartzen du.

Zuzenbidearen ikuspegitik, laguntza hori aurrera eramateko Gipuzkoako Foru Al-
jak eta EUDEL elkarteak lankidetzarako esparru hitzarmena izenpetzen dute eta hi-
h hori oinarri hartuta izenpetzen dira gero udal edo toki erakunde bakoitzaren eta
en arteko berariazko hitzarmenak.

LA f2(2}02 urtean izenpetu zen Lankidetzarako esparru hitzarmen hori duela gutxi berri-
¢l

Lankidetzarako esparru-hitzarmen horren arabera, bere lurraldeko udalek nahiz
bestelako toki-erakundeek arlo honetan behar duten laguntza teknikoa bere foru sozietate
publikoaren bitartez emateko konpromisoa hartzen du Gipuzkoako Foru Aldundiak, hari
aldez aurretik mandatua emanda.

Berariazko hitzarmenetan, berriz, delako toki erakundeari dagokionez garatu beha-
rreko jarduketak eta alderdi bakoitzaren betebeharrak zehazten dira, betiere, esparru hi-
tzarmenak modu orokorrean aurreikusi dituen estipulazioei jarraikiz.

Hau guztia honela, gaia aztertu ondoren eta ogasun batzordearen proposamena-
ren aurrean, osoko bilkurak, aho batez, Lazkaoko Udala eta IZFE S.A.ren arteko lankidetza
hitzarmena, bere espedientean dagoena, onartzea eta udalaren izenean hitzarmen hau
izenpetzeko alkatea ahalmentzea onartu du.

X.- SEXU-ASKAPENAREN NAZIOARTEKO EGUNA DELA ETA EAJ-PNV-REN ADIERAZPENA.-
EAJ-PNVren adierazpenak honela dio:

SEXU-ASKAPENAREN NAZIOARTEKO EGUNA DELA ETA

Ekainaren 28an, aurten ere, eskubideak eta bizikidetza aldarrikatzen ditugu euskal gizar-
tearen aurrean, aniztasunetik abiatuta. 1969ko ekainaren 28an - Iaz 50. urteurrena ospa-
tzen ari ginen - Stonewallen matxinada gertatu zenetik New Yorken, data hori egun bi-
hurtu da lortutako lorpen guztiak aldarrikatzeko eta ikusarazteko, eta, ezinbestean, orain-
dik lortzeko dugun guztia nabarmentzeko izan behar du.

Lazkaoko udalak, eskerrak eman nahi dizkie sexu-askapenaren aldeko borrokaren alde bi-
Zitza eta ahaleginak eman dituzten pertsona guztiei, gaur egun ere antolatzen eta gizartea
sentsibilizatu, kontzientziatu eta eraldatzeko lana egiten jarraitzen baitute. Era berean,
gure mugetatik kanpo eta hemen isilik jasaten duten pertsona guztiak aitortu eta ahal-
dundu nahi ditu.

Eta hori egin nahi du, bereziki, 2021ean, hain ohikoa ez den egoera bizi behar baitugu.
Argi daukagu erne ibili behar dela sexu- eta genero-aniztasunaren aurkako sektore eta al-
derdi politiko jakin batzuen diskurtso eta planteamenduen gorakadaren aurrean, eta ho-
rrek ondorio zuzenak ditu: alde batetik, trans kolektiboaren eskubideak onartzearen aur-
kako oposizio zuzena; eta, bestetik, erasoen gorakada, duela egun gutxi gure herri batean
ikusi ahal izan dugun bezala. Horregatik, oraindik ere beharrezkoa da LGTBI kolektiboaren
eskubideen aldeko borroka ikusarazten jarraitzea. Beharrezkoa da LGTBI pertsonen bizi-
tzak eta eskubideak babesten dituzten lege-esparruak egotea.

Halaber, oso garrantzitsua da LGTBI kolektiboaren egungo errealitatea ezagutzea, hiriko
zurrumurru eta legendak harago, egiaztatutako eta kuantifikatutako datuekin. Ikusgarrita-
sun lesbikoa, trans, bi, trans despatologizazioaren aurkako egunak, LGTBIfobiaren aurka-
koak... bat egiten dute, gaur, izateko eta desiratzeko harrotasunaren aldarnkapenean ba-
koitzak bere erara, den-denek.

tiak ospatzeko aprobetxatzera animatzen dugu euskal gizartea, ahaztu gabe gizarte osoa-
ren lana dela erne ibiltzea, horren alde borrokatzen jarraitzea eta pertsona guztiak askata-
sunean bizi eta adierazi ahal izatea bermatzea.

@Horregatik guztiagatik, egun hau sexu-askapenaren alde lortzen ari garen aurrerapen guz-

LAZKAOKQiemtarrak animatzen ditugu, beraz, sentsibilizazio- eta aldarrikapen-ekitaldiekin bat egin
UDALA dezaten, foro publikoek, hedabideek eta sare sozialek agerian utz dezaten gaur aniztasu-
naren aldeko borroka-eguna dela.



Ormazabal zinegotziak (EH Bildu) esan du jaso dutela adierazpen hori eta saiatu
direla beste zatitxo bat eransten. Zatitxo horrek honela dio:

“eta goian esandako guztia berez etor dadin zain egon ordez, erakunde honek lanari ekin
eta urte beteko eperako bere buruari helburu zehatz hauek ezartzen dizkio:

1.- LGTBI pertsonen egoeraren eta beharren diagnostikoa egingo dugu gure udalerrian,
lan hori 2021eko aurrekontuetan, azterketa eta lan teknikoetarako izendatutako 73.890
€ko partidatik egingo da.

2. Egindako diagnostikoari erantzungo dion plan eta neurri multzoa 2022an garatzeko
diru sail bat izendatuko da udazkenean landuko diren aurrekontuetan.

3.- LGTBI pertsonen aurkako indarkeriaren aurrean, erakundeen koordinazio, arreta eta
erantzun publikorako protokoloak diseinatu eta abiaraziko ditugu berdintasun batzordean.
Eginkizun horretarako genero berdintasuneko teknikarien aurrekontua berregokituko da.

4.- Protokoloekin batera udalerriko zerbitzuetan LGTBI pertsonen eskubideak betetzeko
neurtiak hartuko dira, administrazio formularioetan aldaketak egingo dira, binarismoa
gainditzeko, instalazio publikoetako aldagelak egokituko dira”.

eta ezezko erantzuna jaso dutela, eta hori horrela izanda ezin diotela baiezko botorik
eman EAJ-PNVren adierazpenari.

Alkateak erantzun dio ez daudela ekarpen horien ez alde ez aurka. Beraiek adie-
razpen bat aurkeztu dutela eta adierazpen hori dela bozkatu nahi dutena.

Gaia bozketan jarri da eta Osoko Bilkurak, aldeko 7 boto (EAJ) eta aurkako 6 botoz
(EH Bildu) EAJ-PNVren adierazpena onartu egin du.

XI.- GALDERA ETA ERREGUAK.-
Jendartetik, lagun batek, bera kide den batzordeen funtzionamenduaren inguruko
hainbat adierazpen eta hausnarketa egin ditu.

Estensoro zinegotziak erantzun egin dio eta ondoren alkateak ere bai.

XII.- BILERAREN AMAIERA.-
Eta eztabaidatzeko beste gairik ez dagoenez, Alkateak bilera amaitutzat jo du, ilun-

tzeko zortziak hamar gutxi direnean nik, Idazkariak, guztiaren akta jaso eta ziurtatzen du-
dalarik.

